Тема:   23 февраль – Гаилә бәйрәме
Максат һәм бурычлар:

1. Гаилә бәйрәмен Олимпия уеннары белән кызыклы итеп оештыру.    
2. Мәктәп һәм гаилә арасындагы дустанә мөнәсәбәтләрне ныгыту.      

3. Укучыларның танып – белү активлыгын үстерү.
4. Сәламәт яшәү рәвешен пропогандалау.

Рәмилә:

Һәрбер өйдә – чаңгы, велосипед;

Теннис өстәлләре куелган.

Физзарядка ясамаган килеш,

Эшкә чыгып китү тыелган.

Спорт мәйданчыгы, бассейннар

Шат авазга күмелеп торалар.

Укучылар бар да сау – сәламәт, 

Шат күңелле, көлеп торалар.

“Нинди ил бу?” – диеп гаҗәпләндем –

Шәраб та юк, сыра сатмыйлар.

Урамнарда чүп – чар аунап ятмый,

 Хәтта тәмәке дә тартмыйлар.

Һәрбер кеше үзен хөрмәт итә, 

Үз бәхетен үзе кайгырта:

Булмый җан саулыгын алмаштырып

Дөньядагы иң зур байлыкка.
Ландыш: әйдәгез әле, бәйрәмебезнең гаепле кешеләрен бирегә чакырыйк. Музыка астында әтиләр һәм балалар командалары керә.
Ландыш:

Исәнмесез, хөрмәтле ата-аналар!

Бу кичәбез үтсен әле

Истә калып гомергә 

Балачаксыз яшәп булмый

Җирнең якты йөзендә.

Балачакның узганын

Сизмичә дә калабыз

Күңел тулган минутларда

Сагынып искә алабыз.

Рәмилә:   Без бүген сезнең белән тату гаиләнең рәхәтлеген тоярга,  күрергә килдек. Әтиләрне, егетләребезне 23 нче февраль, әниләрне якынлашып килүче хатын – кызлар көне белән котларга җыелдык. 

   Балалар белән әти-әни арасын тагын да якынайтып мәктәп һәм гаилә арасында тыгыз элемтә урнаштырырга уйладык.

Бер утыру үзе бер гомер дип

Бабайлар бит юкка әйтмәгән

Бер очрашып серләр белешү

Бу гадәтләр әле бетмәгән.

Безнең гаиләләр җыелган

Ял итәр өчен бүген

Сүзләрнең иң матурларын

Әйтмичә мөмкин түгел.

 Ландыш:  Бүген кичәбезгә яшьләргә үрнәк булырлык, яхшы хезмәт күнекмәләре алган, тырыш, эш сөючән, иң тыйнак, иң күркәм гаиләләр килгән. Сезнең балаларыгыз бүген – иң бәхетле балалар, сезнең белән бәйрәм уздыру алар өчен нинди рәхәт. 

    Безнең ярышларыбыздагы уңышларыбызны дөрес итеп бәяләр өчен жюри әгъзалары зур сабырлык белән уен башлануны көтәләр. Хөрмәтле жюри әгъзалары белән танышып үтик: Мәктәбебез директоры:

   Шәрифуллина Рәзилә Вәлиахмәт кызы
   Мәктәпнең тәрбия эшләре буенча директор урынбасары Сафина Розалия   Габбас кызы һәм педагог – оештыручы Сафина Кадрия Ильяс кызы. 
Музыкаль пауза Гатина Гүзәл җырлый.

Алмаз Әткәй, әнкәй! Сезгә озын гомер, сәламәтлек, сабырлык, гаилә иминлеге телим. Сезнең җимешегез!

 Илүс 

Мәңге яшәгез сез -  әниләр!

Син булганга, әни, без бәхетле,

Син булганга, якты көнебез.

Безнең белән син дә бәхетле бул,

Иң кадерле, якын кешебез!

Айнур
Әтиләр сез, безнең газиз ә тиләр сез,-

Бәлалардан калкан кебек каплыйсыз сез.

Балаларның – тынычлыгын, ниләрнең

Саф, ягымлы елмаюын саклыйсыз сез.

Инсаф
Әткәй – әнкәй – минем пар канатым,

Сез булганга дөньям түгәрәк.

Иңне – иңгә, җанны – җанга куеп,

Яшик әле, яшик бергәләп.                    

Ришат
 Дөньяларда яшәү рәхәт,

 Туганнар бергә булса;

 Гаилә учагы hәрвакыт

 Безне җылытып торса.

Булат
  Тормыш җиңел бергәләшеп,

 Тату торганда.

 Янәшәдә әти белән

 Әни булганда!

 Ирек  Йөрәгемнең иң түрендә –
 Туганнарым, яраткан гаиләм!

 Дөньяда ничек яшәргә,

 Кеше булырга шунда өйрәнәм.

Салават Әти, син минем җирдәге

Иң якын кешем!

Әни, син минем күктәге

Якты кояшым!

Таң йолдызын хәтерләтә

 Синең күзләрең, 
Ринат   

              Әткәй – шикәр, әнкәй – бал диләрме?
              Сез бик газиз безгә, кадерле!
              Сокландырып яшик! Киләчәктә

Күрерсез Сез безнең кадерне.

Рамиль
               Пар балдаклар киеп кавышканда
Йөзләрегез нурдан балкыган.

Гаилә башы – ир-ат, әти кеше,

               Татулыгы диләр – хатыннан. 

ИлнарӘти эштән кайтып керсә,

Өйләр китә яктырып.

Көне буе сагынгандыр, 

Ул да кайта атлыгып.

АйдарХәлне сорый баштан сыйпап,

Миңа чаңгы көйләшә.

Әнием белән дә әти

Гел елмаеп сөйләшә.

Халил
Барыбызга да булыша

Үзенең дә күп эше.

Әнигә, миңа, энеләремә 

Әти- иң кирәк кеше!

Алмаз Әткәй, әнкәй! Сезгә озын гомер, сәламәтлек, сабырлык, гаилә иминлеге телим!

Рәмилә      1.   Өй эшен тикшерү.

 Әтиләр“Авыл көе”   җырын башкаралар. 

 Егетләр командасы “Гармун сайлый бер егет” җырын башкара.

  Уеннар һәм ярышлар – 

   Витамин кебек алар.

   Күңелләрне күтәрә,

   Йөрәкләргә көч бирә.

2 нче уен. Балаларны, гаиләләрне интеллектуаль яктан сынау. “Табышмак әйтәм – тап ” уены.

Башлап әтиләрнең зирәклеген сыныйк әле.

1. Ул бөтен өйдә дә бар. Аның белән бөтен әтиләр эшли. Кайчагында әниләр кулына да эләгә. Шаян малайлар кулына да эләккәли. Ул чагында бу корал кадакка түгел, бармакка төшә(чүкеч).

2. Аны йомырка белән балдан ясыйлар, аның бик ваклары, бармак хәтлеләре дә була. Авызд эри. Кунак каршында ипи тоз белән йөри. Исеме дә бик матур, ике өлештән торса да бер төсле әйтелә. (чәк-чәк). 
 3.Үзе тимер, таш ашый,
    Селтәнсәң – кисә башлый.

    Артында кала тезем,

    Уздырмас сиңа үзен.     (чалгы).

     4. Кашыкта аягын салындырып утыра (токмач).

     5. Кайсы елны кешеләр күбрәк ашый? (кәбисә).
     6. Жирафның кайсы аяклары озын? (тигез).
     7. Аны барлык кеше дә ярата, ул бердә искерми, гел яңара, арган чакта ял иттерә. Ул елата да, моңландыра да, күңелне дә күтәрә (җыр).

  8.Һәркемдә дә бар (исем).

  9.  Ач булса – ята, тук булса – торып утыра. (капчык)
 10. Авызы юк, теше бар,
       Ашаганын йота алмый,

       Кулы белән тота алмый.    (пычкы).

Мәкаль башлыйм, син төгәллә

Әгәр тапсаң сүзләрен.

Әй, сез , дуслар, кемнәр тапкыр 

Күрсәтсеннәр үзләрен

Ландыш      Әниләр, сезгә сораулар. Җыйган очконы 1-5 сорауларның очколарын әтиләр командасына, 6-10 сорауларның җаваплары балалар командасына бүләк итәрсез.
 1.Ары йөгерде – сыйпады,

   Бире йөгерде – сыйпады.

   Ары килеп, бире килеп,

   Бер почмакта туктады.    (себерке).

2.Җәй җиттеме – ат артыннан

 Һич тә калмас,тыраклар.

Кыш җиттеме – абзардагы

Бер почмакка кунаклар.   (арба)

3. Ач булса – ята, тук булса – торып утыра.    (капчык) –

 4.Иң борынгылардан саналган эчемлек. 5 хәрефтән. (әйрән).

5.Ни чәчсәң, шуны . . .

6.Агач җимеше белән, кеше . .  .

7.Ата-анасын тыңлаган адәм булган, тыңламаган . . .

8.Ата – беләк, ана - . . .

9.Әткәй шикәр, әнкәй . . .

              10.Ата - анасын тыңламаган, олыгайгач үзе дә . . . 
             10. - Иң борынгылардан саналган эчемлек. 5 хәрефтән. (әйрән).
Рәмилә  Балалар сез табышмаклар тыңлагыз.

1. Ул елга бер генә килә, аны һәркем көтеп ала (туган көн).

2. Тәмле ашлар пешерә, җылы оекбашлар бәйли (әби).

3. Ул гаиләнең алтын баганасы (әти).

4. Җирдә яшәүче барлык кешеләр өчен дә иң кадерле кеше – (әни).

5. Үзе кечкенә, үзе елак, ә шулай да аны яраталар (бәби).

6. Аның белән һәр бала уйнарга ярата (уенчык).

           7.  Ул миңа “балам” ди, ә әти-әни аңа “әти” дип дәшә (бабаем). –

            8. Эченә берәр нәрсә салып , кыстырып пешергән ашамлык. 8 хәрефтән. (кыстыбый).

           9.Нәрсәне әзерләсәң дә ашап булмый (дәрес).            
          10. Аттан биек, эттән тәбәнәк.    (ияр).
Музыкаль пауза (кызлар) “Солдатта булган диләр” җыр.

    Узып киткән 2013 нче ел Татарстанда бөтендөнья яшьләр һәм студентлар универсиадасы белән хәтергә кереп калды. Әйдәгез, кыска гына вертуаль экскурсия ясап алыйк.

Универсиада  презентация. (Раб.стол. физ-ра папкасында)
Ландыш  Өченче уен.  Хәзер сезгә бер кызыклы уен тәкъдим итәбез. Һәр командадан 5 әр кеше обручлардан төзелгән туннель аша чыгарга тиеш. Командадагы бөтен уенчылар чыгып беткәннән соң олимпия эмблемасы төзергә тиешләр. Кайсы команда җитез һәм игътибарлы. Туннельне әниләр ясый. 

(слайдта дөрес эмблеманы күрсәтеп алабыз)

 Рәмилә   Бүгенгесе көндә исә Сочида Кышкы олимпия уеннары бара.  Планетаның барлык спорт армиясе шушы кыюлык, көчлелек, гармония һәм яшьлек бәйрәмнәрендә катнаша, көч сынаша. Шул тематика астында без дә бераз көч сынашып алыйк әле.

Летопись олимпийских игр. Презентация.
4 нче уен Викторина (презентация эчендә).
1. Олимпия уеннары ничәнче елда башланган? (б.э.к. 766 ел)
2. Иң борынгы спорт төрен әйтегез. ( чабу)
3. Борынгы заманда Олимпия уеннарының җиңүчесе ничек аталган? (Олимпионик)

4. Борынгы Грециядә Олимпия уеннарында җиңүчеләрне ничек зурлаганнар?

5. 1896 нчы елда Олимпия уеннарын кем кире кайтарган? (Кубертен)
6. Хәзерге олимпия девизын әйтегез.(Быстрее, выше, сильнее)
7. Олимпия кулчалары нәрсәне аңлата? (5 дөнья кисәген)
8. Төсле кулчалар кайсы дөнья кисәген белгертәләр?

9. Олимпия уеннары күпме дәвам иткән? (5 көн)
10. Олимпия уеннары кайсы аллага багышланган булган? (Зевс)
Музыкаль пауза . Ильясова Илүзә җыр.

Ландыш  5 нче уен “Своя игра”

Рәмилә 6 нчы уен   ” Спорт пантомимосы “  

Пантомимо – сәнгатьнең киң таралган ,борынгы жанры.Пантомимо осталары үзләренең чыгышларында төрле һөнәр ияләрен чагылдыралар.Әйдәгез сәнгатьнең бу төрендә сез дә үз көчегезне сынап карагыз әле.
 1) Штанга күтәрүче                                                     1) Гимнастка( 3 тапкыр төрле авырлыктагы штанганы                                  ( обруч, туп, скакалка белән 

гирьне күтәрә )                                                                        башкара ) 

Ландыш 7 нче уен “ПИНГВИН”
Ике аяк арасына (тез яки тубык турысына) туп кыстырып тиешле араны узарга. Йөгер, сикерү тыела. Туп та төшеп калмасын. 

           Рәмилә    8 нче уен  “Туплы хоккей” 

 Хоккей таягы белән туп йөртү. Һәр командадан бертигез санда малайлар берәрле колоннага тезелеп, старт сызыгына басалар. Беренче уенчының кулында хоккей таягы, бер кечкенә туп. Сигнал буенча уенчы таяк белән тупны йөртеп алып китә, флажокны әйләнеп чыга, тупны йөртеп кайта. Икенче уенчыга тапшыра. Икенче уенчы китә.Һ.б. Алдан бетергән команда җиңүче.

                        9 нчы уен.
Ландыш  Капитаннар ярышы. Команданың командирлары ярыша.

  Теннис ракеткасында тупны (теннис) ничә тапкыр сикертә, шул кадәр очко була. 

    Кадерле балалар, хөрмәтле әти-әниләр, хөкемдарларыбыз, безнең ярышларыбыз тәмам. Нәтиҗәләр ясар өчен сүзне хөкемдарларга бирәбез. Ә алар санаган арада бөтенебез бергәләп балаларыбыз ярата торган җырны башкарабыз.

   “Бәхеттә - шатлыкта” җыры.
   Ә хәзер игътибар белән нәтиҗәләрне тыңлыйбыз.

(хөкемдарлар чыгышы)
  Рәмилә: Димәк безнең әтиләр дә, әниләр дә, балалар да фәнсөярләр, зирәкләр, җитезләр, көчлеләр, кыюлар. Бу бәйгедә җиңүче команда ______________ . Аларны котлап көчле алкышлар бүләк итәбез!

   Хөрмәтле әти – әниләр, кадерле укучылар, хөкемдарлар һәм кунакларыбыз! Бүген без сезнең белән бергәләшеп уйнадык, ярыштык. Сезнең шундый җитез, тырыш, игътибарлы булуыгызны күреп, уеннар яратуыгызны белеп без бик сөендек. Һәм сезнең барыгызны да академик М.С. Норбековның кайбер киңәшләре белән таныштырып үтәсебез килә:

· Һәр иртәне елмаеп, күтәренке күңел белән башлагыз: кәефегез көнозын яхшы булыр, “канатланып” очып йөрерсез;

· Башыгызны юк – бар уй белән “чүпләмәгез”, кылган һәрбер гамәлегезне, һәр әйткән сүзегезне анализлап йөрмәгез;

· “авыру” сүзен баштан чыгарып ташлагыз; эчтән генә “мин сәламәт”, “мин яшь”, “барысын да булдырам”, дип кабатлап йөрегез;

· Үзегезне ихтирам итегез, яратыгыз; әз генә уңышларыгыз өчен дә үз – үзегезне мактап алыгыз, үз – үзегезне юкка – барга битәрләмәгез;

· Истә тотыгыз: сез – язмышыгызның, тәнегезнең, сәламәтлегегезнең хуҗасы.

   Кичәбез шуның белән тәмам, килүегез, сабыр булып тыңлавыгыз һәм уеннарда актив катнашуыгыз өчен барыгызга да рәхмәт.

   Рәхмәт бөтенегезгә дә. Исән – имин йөрегез, тыныч якты тормышта яшәргә насыйп булсын, барлык хыялларыбыз да тормышка ашарлык мөмкинлекләр бирсен иде ходай, бәхетле булыгыз!

   Ә хәзер чәй өстәлләре янына рәхим итегез! 

